
	GAUTENG DEPARTMENT OF EDUCATION

SENIOR CERTIFICATE EXAMINATION
ISIZULU ULIMI LOKUQALA 

IZINGA ELIPHEZULU

(Iphepha Lokuqala)

ISIKHATHI: 2½ amahora

AMAMAKI:  100

	IMIYALO:

· Fundisisa umbuzo anduba uwuphendule.

· Phawula izimpendulo njengoba kuphawulwe imibuzo.

· Phendula yonke imibuzo.
	


	ISIQEPHU A

UMBUZO 1

ISIFUNDO SOKUQONDISISA

Funda lesi siqephu bese uphendula imibuzo elandelayo:
	


	Isiqeshana A:
	


	
Ukuvinjezelwa nokubulawa kukamfundisi uZondo neNkosikazi yakhe, kwaba 

nelishwa nomphumela omkhulu enkosini uZwelithini.  Ingani nguye uMfundisi Zondo neNkosikazi yakhe ababephuthuma ngamakhambi uma inkosi nabantwana bayo begula, bevinjezelwe yimbo.  Sengathi futhi nguye uMfundisi lowo obevama ukubizwa kufuneke kuye izeluleko ngenkathi uHulumeni esefuna ukugasela ngendlovuyangena kuyo iNkosi uZwelithini.


Pho useze ayovinjezelwa nje nganhloboni?  Ekubulaweni koMfundisi uZondo nowakwakhe, inhliziyo kaZwelithini yahlala inesilokozane sesazelo sokuthi noma ingaze ibambane, alikho ithemba lokuthi uZulu angase anqobe.  


Kwaze kwathi makhathaleni, wathuka asekhuluma kwenye yezinceku zakhe ukuthi ubuthongo kasabazi; ngenxa yombono awuboniswa njalo ngoMfundisi uZondo, owabulawa ngaphandle kwesono.  Kwathi khona mhlazana eboniswa impi yeziqananazana idumelene namabutho kaZulu, kwamkhanyela ngokunye manje ukuthi kukhombisa ukwahlulwa kwamabutho akhe.


Kumhlazana lokho phela lapho akhipha elokuthi amantombazana lawaya awo Elsie nomngane wakhe uJeanie, bangalokothwa babulawe, kodwa baphathwe kahle kuphele impi.  Kulapho futhi afikelwa umcabango wokuba kekuthungathwe uMfundisi uMdluli ukuba ake azokhuleka, acele uxolo eNkosini yabo noZondo.  Pho! Zabe sezaya amasolokohlo kuMfundisi Mdluli.  Kungayo futhi le nkathi lapho athi amantombazana awathathwe ayohlaliswa emgedeni kanye nezalukazi ezimbili zokuwabheka, angaze athelwe ngamachaphazelo mhla ize ibambane ngezihluthu.  Kakuqondakali ukuthi lowo mbono waze wagcina kuphi.
	


	1.1 Mphumela muni owaba senkosini ngokufa kukaZondo?
	(1)


	1.2 Khetha igama okuyilona kwanikeziwe:
1.2.1 Umuntu uba nesilokozane uma kade:
A. elele

B. edla

C. ekhala
	(1)


	1.2.2 Imbo umkhuhlane

A. wabantwana

B. kamfundisi,

C. omkhulu
	(1)


	1.2.3 Ukuthelwa ngamachaphazelo ukuba ulimale

A. Kuqondiswe wena

B. Kungaqondwe wena
	(1)


	1.3 Kuchazani ukuthi sezaya amasolokohlo?

1.4 Kwakuyini umsebenzi kaZondo enkosini?
1.5 Sebenzisa amagama adwetshelwe esiqeshini abe semshweni aveze omunye umqondo ngaphandle kwalona oveziwe esiqeshini.

1.6 Kungani amagama uMfundisi noNkosikazi eqaliswe ngofeleba?

1.7 Bhala umusho ogcinile esiqeshini uqalise ngegama lowo (ungaguquli isakhiwo samagama nomqondo womusho).

1.8 Veza imibono EMIBILI inkosi eyayivezelwa yona.

1.9 Athukuswaphi amantombazane?

1.10 Ayezobhekwa ngubani amantombazane?
	(1)

(1)

2x2=(4)

(1)

(2)

(2)

(1)

(1)


	Isiqeshana B:
	


	Amakholwa mawalimele iqiniso

Cishe zonke izinkolo noma zihlukene kangakanani ngokubona, kodwa kunye nje vo ezivumelana ngakho – ngukuzigcina ebungcweleni komuntu ongakangeni emshadweni ngokuba angayi ocansini.  Lokhu akufikanga “nenkolo yabeLungu” njengoba abanye beyichaza kanjalo inkolo yobuKristu.  Kodwa ngisho nenkolo yokhokho yayikuqikelela kakhulu ukuthi intombi igcina  ubuntombi bayo ize iyongena emshadweni.  Lokhu kwakuba yigugu elikhulu ngisho kubazali bayo uqobo engangoba ngisho ilotsholwa, insizwa yayiyikhipha ngenhliziyo emhlophe inkomo kanina, eyayayiziwa ngelomqhoyiso, okwabe kuluphawu lwensizwa lokubonga kunina wentombi ukuthi umgcinele ingane yakhe kwaze kwaba semshadweni.
	


	Kuyamangalisa-ke ukuthi ngoba nakhu kulesi sikhathi esiphila kuso kuhlasele ingculazi egadla kakhulu entsheni yethu, kuthi uma kugcizelelwa ukuthi okuyiyona ndlela yokugwema lolu bhubhane ngukuba intsha izithibe ekuyeni ocansini, kodwa ilinde ize ingene emshadweni, bese kuqubuka omkhulu umsindo kuze kujikijelwane ngisho nangamazwi adle ngokushuba imbala.  Okuyiyona mpikiswano eshisa phansi yileyo yokusetshenziswa kwamakhondomu uma kuyiwa ocansini.  Ngeledlule abaholi abaphezulu beBandla eliyiKhatholika, beholwa nguKhadinali Wilfred Napier, baphumele qekelele obala balibeka ngembaba elokuthi ukuya ocansini komuntu ongashadile, ngisho noma ngabe usebenzisa ikhondomu imbala, kuphambene nomthetho kaNkulunkulu.
	


	1.11 Ibizwa ngokuthini inkomo kanina uma kulotsholwa?

1.12 Yikuphi okufanayo enkolweni yobuKrestu nenkolo yeSintu maqondana nomuntu ongakangeni emshadweni?

1.13 Kuchazani ukuthi intsha izithibe?

1.14 Ngeyani impikiswano eyayikhona kumakholwa?

1.15 Ngubani obehola abalandeli bamaKhatholika?

1.16 Isiphi isifo esigadla entsheni?

1.17 Ungachaza uthi amakholwa angabantu abanjani?

1.18 Yiliphi elinye igama lesiZulu elisho ikhondomu?
	(1)

(1)

(2)

(2)

(2)

(1)

(2)

(2)


	AMAMAKI ESIQEPHU A:
	[30]


	ISIQEPHU B

UMBUZO 2

UKUFINGQA
	


	Funda isiqeshana esingezansi bese uphinda usibhala kuthi esikhundleni salelo nalelo binzana lamagama elidwetshelwe ubhale igama ELILODWA vo.  Dwebela igama lelo olisebenzisile.
	


	Umuntu ozomhlangabeza yilona obona ngeso elilodwa kanti okuhle ukuthi uyobe ephethe ingane ngoba uyinkosikazi enengane encane.  Uvama ukubukeka kahle ngemvunulo ehlanzekile futhi uyazithanda, kahlalwa mpukane.  Ungumuntu onomzimba futhi mude.  Ebusweni uyombona ngokuthi amazinyo akhe aqhelelene ashiya isikhala phakathi la phambili.  Ibala lakhe limnyama ngokungathandeki, nakuba enomzimba kodwa unesisu esincane noma edlile.  Uqaphele uma uxoxa naye ngoba ukhulumela futhi abuye aqambe namanga, engikwaziyo ngaye akathembekile kanti futhi wabhunguka.  Ungamncishi inyama ngoba uyayithanda kakhulu.  Ngimbize ngoba akesabi lutho uyiphekulasikhuni wuyena ozongichushisa kulezi zinkinga enginazo.
	(10)


	AMAMAKI ESIQEPHU B:
	[10]


	ISIQEPHU C

UMBUZO 3

UKUSETSHENZISWA KOLIMI

Funda iziqephu ezingezansi uphendule imibuzo elandelayo yohlelo.
	


	Isiqeshana A:
	Wubukhosi obukhulu impela ubuthongo.

Ngingebasole nje kakhulu abantu bakwaSibiya okuthiwa ubuthongo 

babebukhonze kangangokuthi baze bakhipha isithole babuthenga 

ngaso.  Uyadela owazi nokuthi babuthengaphi nezwe.  Nakhu 

engikwaziyo: bazithandela ubuthongo obuhle.
	


	3.1 Bhekisisa igama lokuqala esiqeshini bese uchaza umsebenzi wesibanjalo.
3.2 3.2.1
Nika incazelo yesichasiso. 
3.2.2 Sekela impendulo engenhla  ngokucaphuna esiqeshini.

3.3 Ibizo ubuthongo emshweni wesibili lisetshenziswe kanjani?

3.4 Nhloboni yesivumelwano esidwetshelwe esiqeshini?
3.5 Bhala umusho ogcinile esiqeshini ube sendleleni eyamile / encikile.

3.6 Bhala umusho wesibili ube senkathini yamanje
3.7 Phinda ubhale umusho odwetshelwe esenzweni esiphundulekile esiqeshini kodwa uguqule isenzo leso sibe sempambosini yokwenzana.

3.8 3.8.1
Yakha izimpambosi EZIMBILI zilandelane esiqwini ESISODWA sesenzo u-thanda.

3.8.2
 Sebenzisa igama lelo olibhalile ku 3.8.1 emshweni.
3.9 Iyiphi impimiso eyiyona ekunciphiseni igama isithole?  Khetha kulezi zimpendulo 

A. isitholana

B. isitholwana

C. isithodlana

3.10 Jobelela isijobelelo esinomqondo wokudelela esifanele kuleli gama abantu bese usebenzisa igama lelo emshweni.


	(1)

(1)

(1)

(1)

(1)

(1)

(2)

(1)

(1)

(1)

(1)

(2)

	3.11 Chaza lezi zisho ubhekise egameni elidwetshelwe

3.11.1 Baze bakhipha isithole babuthenga ngaso.

3.11.2
UThisha ukhiphe igama elikhulu namhlanje.

3.11.3
Angisakudli loko kudla sekwangikhipha.
	(1)

(1)

(1)


Isiqeshana B:
	
Ibhola lihle ngoba lingaba ngumngani kokunye libe isitha kuwena, bona lebhola elithandwa kangaka kubuye kufiwe ngezinye izinsuku.  Lokhu sikubonile emidlalweni emikhulu lapho kuphelela khona ngisho namahumusha.  Ngisho ngoba e-FNB izihlathi zehla kuso sonke isizwe zathi mi::  Kwalala izinsizwa kwasala izibongo.  Ungaze ufise ukuthi  lezi zixuku ziphelele esontweni kunasenkundleni yemidlalo.

Ngalelo langa kufiwa ngasinda ngokulambisa, ubaba wathi kimina “Suka Mfanyana wami ezitsheni ezifayo kungenjalo uyokhulela emhlabathini njengezambane.”  Nami ngaqala ukubona ukuthi cha ubaba isifuba sami.  Abantwana akufanele baye enkundleni yemidlalo, lena imidlalo yezinsizwa, amadoda nazo-ke nje izintombi.
	


	3.12 La magama angaqonda izinto eziningi lilinye.  Sivezele umqondo wala magama alandelayo aveze okwehlukile kulona ovezwe esiqeshini ngokuwasebenzisa emishweni.

3.12.1 amahumusha

3.12.2
isitha

3.12.3
isifuba
	(1)

(1)
(1)


	3.13 Igama bona lingabizwa ngezwi eliphakeme noma eliphansi bese linika imiqondo eyahlukene sivezele leyo miqondo emishweni EMIBILI?

	2x2=(4)

	3.14 Sebenzisa impimiso yegama mi:: ibe ilunga elifushane iveze omunye umqondo.
3.15 Akha inkathi esanda kudlula elandulayo ngalesi senzo esilandelayo sibe semshweni:
3.15.1
sikubonile

3.16 Akha umusho ube sendleleni ephoqayo ngesenzo esiphundulekile esilandelayo:
3.16.1
sho
	(2)

(2)

(2)


	3.17 Sebenzisa isenzo esilandelayo emshweni siveze intukuthelo, lapha esiqeshini siveze uthando:
3.17.1
suka
	(2)


	3.18 Ziqondani lezi zisho?
3.18.1 Ngasinda ngokulambisa.
3.18.2
Uyokhulela emhlabathini njengezambane.
3.18.3
Kwalala izinsizwa kwasala izibongo.
3.18.4
Ubaba isifuba sami.
	(1)

(1)

(1)

(1)


	3.19 Veza umqondofana wegama elidwetshelwe kule misho ongezansi.

3.19.1 Ungaze ufise ukuthi lezi zixuku ziphelele esontweni.

3.19.2
Kubuye kufiwe ngezinye izinsuku.
	(1)

(1)


	3.20
Isizwe saseNingizimu Afrika sibizwa ngokuthini? (ubuzwe)
3.21
Ibhola lezinyawo elidlalwa enkundleni yemidlalo libizwa ngokuthini?
	(1)

(1)


	AMAMAKI ESIQEPHU C:
	[40]


	ISIQEPHU D

UMBUZO 4

UBHALOMAGAMA OLWAMUKELEKILE
	


	4.1 Bhala la magama adwetshelwe ngendlela efanele.
4.1.1 Ngezinye izintsuku ngiye ngithande umbila owosiwe.
4.1.2 Izimbali zaseMbhumbhulu zikhona naseholo lakhona.
4.1.3 Iinkomo eningi zifile.
	(2)
(2)

(2)


	4.2 Bhala amagama akule misho ahlukaniseke ngendlela efanele.
4.2.1 Mhlaka 12 sizoqala sisebenzeke
4.2.2 Libelinye ilanga lapho abanenhlanhla khona
	(2)

(2)


	4.3 Bhala ofeleba endaweni efanele
4.3.1 Udokotela mtshali ufundisa isizulu Ongoye
4.3.2 Mina ngafunda incwadi ethi Lafa elihle kakhulu ngesingisi
	(3)

(3)


	4.4 Bhala la magama abe yimibolekwa ngesiZulu
Isibonelo:  April
Impendulo:  Aphrili
4.4.1 cream
4.4.2 tray
4.4.3 blackboard

4.4.4 interview
	(4)


	AMAMAKI ESIQEPHU D:
	[20]


	ISAMBA SAMAMAKI EWONKE:
	100

